
“ЛЯСНЫ БОГ?’ -  НАПАМІН АБ СТАРАЖЫТНАЙ 
БЕЛАРУСКАЙ ТРАДЬЩЬИ

У паданнях, легендах, міфалагічных сюжэтах беларусаў ёсць 
згадкі пра перазвон, які нібыта ніадкуль чуецца ў глухім лесе уда
лечині ад населених пунктаў... Гэтыя гукі або звязваліся з 
цэрквамі, якія калісьді праваліліся пад зямлю, або са страхам адзі- 
нокіх вандроўнікаў, або тлумачыліся іншымі прычынамі. Знаходка 
невялікага металічнага званочка, магчыма, падказвае матэрыялі- 
стычную разгадку гэтага феномена, якая, у сваю чаргу, абапіраецца 
на старажытную традыцыю.

Званок, які два гады таму прынёс на кафедру археалогіі і спе- 
цыяльных гістарычных дысдыплін Магілёўскага дзяржаўнага 
універсітэта імя А. Куляшова студэнт аддзялення завочнага наву- 
чання гістарычнага факультета У. С. Чубукоў, меў нетиповую фор
му. Ён уяўляў сабой металічны прадмет цыліндрычнай формы з 
латуні, даўжынёй 83 мм і шырынёй 50 мм, і быў крыху развальца- 
ваны з адкрытага тарца, а ў закрытым меў круглую адтулінку, у 
якую ўстаўлена падвеска з дроту ў выглядзе лічбы 8. На ей вісеў 
язычок з дроту ў форме літары P. Ha даволі распаўсюджаныя літыя 
конусы ці грушападобныя званкі ён быў відавочна непадобны.

Пэўная незвычайнасць формы званка выклікала пытанні аб яго 
призначанні і падштурхнула да далейшых даслёдаванняў.

Першапачатковым уладальнікам яго аказаўся жыхар в. Лосеўка 
Дубровенскага p-на Віцебскай вобл. I. Н. Дудараў, 1926 г. нараджэн- 
ня. 3 яго слоў вынікае, што пасля Вялікай Айчыннай вайны ў нава- 
коллі вёскі ішлі вялікія лесараепрацоўкі. Лес быў неабходны для 
аднаўлення разбуранай вайцой гаспадаркі. Тады ў гэтых мясцінах 
на мяжы Віцебскай і Магілёўскай аблаецей “раслі яшчэ векавыя 
лясы”, і сам Дудараў “на медзвядзёў тут з рагацінай хадзіў”. Адной- 
чы, “гаду ў 50-м”, Іван Нікіфаравіч абсякаў сукі, на спілаванай 
елцы, яго сякера наткнулася на “жалезны абцуг, да якога быў пры- 
дзеланы” званочак. Званочак доўга прыйшлося аддзіраць ад Дрэва, 
“бо ён крышачку ўрос у яго”.

На наступны дзень, на перакуры ля вогнішча, Дудараў пахваліў- 
ся знаходкай перад лесніком. Ляснік быў старым чалавекам — 
“гадоў за 70”. Ён сказаў, што “гэты званочак з ’яўляецца ляеньїм бо
гам”, і расказаў аб старажытнай традыцыі, звязанай з ім. Іван Ні
кіфаравіч запомніў апавяданне так: “Даўным-даўно ёыў такі звычай, 
калі маладому лесу надзяваўся вось такі званочак. Пасля таго, як 
падрастаў маладняк, лясніком выбіралася самая прыгожая і высо
кая елка, і на яе надзявалі вось такі званочак. Гэты званочак па- 
вінен быў заставацца ў лесе назаўсёды. Той, хто знойдзе гэты звано
чак, лічыўся шчаслівым чалавекам і павінен быў вырасціць свой лес 
альбо пасадзіць хаця б адну елку і начапіць на яе гэты званочак”.

І. Н. Дудараў свой лес так і не пасадзіў, ды і садзіць яго, 
з уласных слоў, няма дзе, бо вакол вёскі Лосеўка айаль усюды лее... 
У гэтай мясцовасці старажытная традыцыя прьшынілася. Званочак не 
знайшоў евайго дрэва. Але яго знаходка можа падказаць нам 
нрычыны некаторых “анамальных” гукавых эфектаў у беларускіх 
лясах і'з ’яўляецца напамінам аб даўняй беларускай традыцыі.

